
TALABALARNING MUSTAQIL TA’LIMINI TASHKIL ETISH VA UNING 

AHAMIYATI 
 

Sheraliyev Sa’dullo Suyunboyevich - Toshkent davlat texnika universiteti Olmaliq 

filiali dotsenti, 

Irkinov Ma’murjon Botirjon o‘g‘li - Guliston davlat pedagogika institute tayanch 

doktoranti 
 

Annotatsiya. Mazkur maqolada oliy ta’lim muassasalarida talabalarning mustaqil 

ta’limini tashkil etish va nazorat qilish, uning turlari, tamoyillari, fizika fanidan mustaqil 

talim topshiriqlari shakllari, mustaqil ta’limning talaba faoliyatidagi ahamiyati ahamiyati, 

o‘qituvchi va talabalarning mustaqil ish topshiriqlarni bajarishdagi vazifalari, 

majburiyatlari yoritilgan. 

Kalit so‘zlar. Mustaqil ta’lim, mustaqil ish, yozma ish, loyiha ishi, ijodiy ish, 

majburiyat, ko‘nikma malaka. 

 

Yuqori malakali mutaxassislar tayorlash bugungi kunning dolzarb vazifalaridan biri 

hisoblanadi. Talabalarga yuqori darajadagi bilimni o‘quv jarayonining auditoriya 

mashtulotlari to‘liq bеra olmaydi. Buni amalga oshirishda mustaqil o‘quv faoliyati 

to‘ldiruvchi, rivojlantiruvchi komponеnt vazifasini bajaradi.  

Mustaqil ta’lim – bu olingan bilim, ko‘nikma va malakalarni mustahkamlash, 

qo‘shimcha ma’lumot yoki matеrialni mustaqil o‘zlashtirish, murakkablik darajasi 

turlicha bo‘lgan topshiriqlar, amaliy vazifalarni auditoriya hamda auditoriyadan 

tashqarida ijodiy va mustaqil bajarish asosida nazariy bilim, amaliy ko‘nikma va 

malakalarni shakllantirishga qaratilgan tizimli faoliyat maqsadidagi o‘quv shaklidir. Bu 

o‘quv shaklini bajarishda talabalar mustaqil holda bilim, ko‘nikma va malakalarni oshirish 

uchun “Mustaqil ish” nomli ta’lim jarayonining o‘qitish metodi bilan shug‘ullanadilar.  

Mustaqil ish - o‘qituvchining topshirig‘i va uning rahbarligida o‘quv vazifasini hal 

etadigan ta’limning faol metodidir. Mustaqil ish qo‘yilgan maqsad va vazifalar asosida 

talabalarning aniq faoliyatini tashkil etish va amalga oshirishdir. Talabaning mustaqil 

ishlari uning yuqori darajadagi faollikka, ijodiylikka, yaratuvchanlikka, mustaqil fikr 

yuritish va  tahlil qilishga, tashabbuskorlikka hamda barcha topshiriq va vazifalarni o‘z 

vaqtida sifatli va mukammal tarzda bajarishga asoslangan mas’uliyatlilikni talab qiluvchi 

faoliyatidir.  

Mustaqil ta’limni tashkil etishning mazmuni quyidagilarga asoslanadi: 

- talabaning mustaqil ta’lim yuklamasi o‘quv rejasida muayyan fanni o‘zlashtirish 

uchun belgilangan o‘quv ishlarining ajralmas qismi hisoblanadi.  

- mustaqil ta’limi auditoriya va auditoriyadan tashqarida (auditoriya soatini inobatga 

olmagan holda) bevosita o‘qituvchi rahbarligida talabaning fan bo‘yicha mavzularni 

mustaqil o‘qib-o‘zlashtirishi, tushuncha olishi va tahlil qilishi va amalga oshiradigan 

o‘quv ishlari mazmunini bildiradi.  

- mustaqil ish turi va shakli muayyan ta’lim yo‘nalishi hamda fanlarning 

xususiyatidan kelib chiqqan holda belgilanadi.  

 - mustaqil ish topshiriqlari va ularni bajarish bo‘yicha ko‘rsatma va tavsiyalar 

talabaning bilim olishi uchun tusunarli va qisqa holda ishlab chiqilgan bo‘lishi va talaba 

bu haqida ma’lumotga ega bo‘lishi lozim. 

 - talabalarning mustaqil ta’lim olish samaradorligini oshirish maqsadida o‘quv 

seminarlari tashkil etilishi maqsadga muvofiq. 

Fizika tabiiy va eksperimental fan bo‘lib ushbu fandan talabalar bajarishlari uchun 

beriladigan mustaqil ish topshiriqlari variativ tavsifga ega bo‘lishi maqsadga muvofiq. 

Fizikadan mustaqil ish topshiriqlari yakka tartibda yoki kichik guruhlarda hamkorlikda 

ishlashga mo‘ljallangan bo‘lishi talabani ijodkorlik, yaratuvchanlik faoliyatini 

rivojlantiradi. 

Fizikadan mustaqil ta’limini tashkil etishning maqsad va vazifalari: 

Maqsad - fizikadan mustaqil ta’limni tashkil etishda fizik qonun va qonuniyatlarini 

bilish, hodisa va jarayonlarni tushunish va tahlil qilish natijasida o‘zlashtirilgan bilimlarni 

mustahkamlash, bilim saviyasini boyitish, amaliy ko‘nikma va malakalarni 

takomillashtirish, fikrlash qobiliyatini rivojlantirish, kognitiv (bilish, o‘rganish), kreativ 

(yaratish, ijodkorlik), hamkorlikda ishlash kompetentsiyalarini shakllantirish hamda 

nazariy va amaliy bilimlarini amaliyotga tadbiq qilishdan iborat.  

 Vazifalari - talabalarda mustaqil holda hodisa va jarayonlarni tahlil qilish, 

yaratuvchanlik qobiliyatini rivojlantirish, mustaqil bilim olish va ijodiy va amaliy 

faoliyatni shakllantirishga imkon beruvchi kompetentsiyalarni oshirish maqsadi bilan 

mustaqil o‘quv faoliyatini amalga oshirish;  

- bilim (fizik qonuniyatlarni bilish), ko‘nikma (yaratuvchanlik, ijodkorlik) va malaka 

(amaliy, kasbiy faoliyat)larni mustaqil egallash, muammoni tahlil qila olish va еchimini 

toppish qobiliyatlarini tarbiyalash;  

- talabalarda mustaqil bilim olish, o‘z-o‘zini boshqarish va o‘z ustida ishlash 

qobiliyatlilikni shakllantirish va rivojlantirish uchun sharoit yaratish.  

Xususiyatlari - talaba muvaffaqiyatga erishish uchun uzluksiz ravishda o‘z ustida 

ishlashi zarurligi, mustaqil ishlash jarayonida bilimlarni egallash bilan birga, ko‘nikma va 

malakalarni shakllantirish hamda topshiriqni mustaqil amalga oshirilishi, talaba mustaqil 

ish vaqtini o‘zlarining imkoniyatlaridan kelib chiqib mustaqil holda belgilashi, muayyan 

o‘quv ishlari izchil va uzluksiz ravishda o‘qituvchining rahbarligi va nazorati ostida 

amalga oshirilishidir. 

Mustaqil ta’limini tashkil etish jarayonini boshqarish - mustaqil ta’limni tashkil 

etishga doir metodik tavsiyalar va ko‘rsatmalar ishlab chiqish va talabalarga tanishtirish, 

mustaqil ish  mavzularning aniq aks ettirilishini nazorat qilinishi, talabalar mustaqil 

ta’limini tashkil etish jarayonlarining ketma-ketligi va tuzilishi, mustaqil ish topshiriqlari 

va uning bajarilish holatini muntazam kuzatishi zarur.  

Fizikadan mustaqil ta’limni tashkil etish shakllari. 

Yozma – belgilangan mavzu bo‘yicha referat tayyorlash. 

Elektron - belgilangan mavzu bo‘yicha prezintatsiya (slayd) yoki maqola (yoki tezis) 

tayyorlash.   

Loyiha - belgilangan mavzu bo‘yicha yoki dolzarb muammoli mavzuni yoritish, 

еchimini topish bo‘yicha talabaning fikr va mulohazalari, tahlil va xulosalari hamda 

hisobati. 

Ijodiy ish – fizikaga doir dolzarb muammoli mavzuni tahlil qilishi, muammoni ochib 

berish va uning еchimini topish hamda amaiyotga tadbiqi.  

Fizikadan mustaqil ta'lim topshiriqlarini ahamiyati: 

Referat (yozish), prezintatsiya (slayd) tayyorlash - mustaqil ta’lim topshirig‘ining 

past darajasi. Talabaga ma'lum bo‘lgan yеchim usulini fandagi boshqa bir oxshash 

vaziyatda qo‘llashni talab qiladi, talabaning barcha harakatlari mustaqil faoliyat usullari 

majmuasini jamlashga qaratiladi. 

Maqola (yoki tezis) tayyorlash - mustaqil ta’lim topshirig‘ining Boshlang‘ich 

darajasi egallagan nazariy bilimlarni qo‘llay olish, hodisa, jarayon va qonuniyatlarni tahlil 

qilish, talabalarning fikrlash faoliyatini rivojlantirish, bilim olishga bo‘lgan qiziqishini 

oshiradi, fikrlash qobiliyatini shakllantiradi.   

Ilmiy yoki texnik loyihalar tayyorlash - ta’lim topshirig‘ining rivojlangan darajasi. 

Talabalarda ijodkor, yaratuvchanlik qobiliyatini shakllantirishga yordam bеradi. Bu 

turdagi topshiriqlarni bajarish talabadan doimiy ravishda uzluksiz izlanishlarni talab 

qiladi, mavjud bilimlarini tizimlashtiradi va umumlashtiradi. 

Ijodiy tadqiqot ishlari – fizika ta’limi topshirig‘ining yuqori darajasi. Bu turdagi 

mustaqil ta'lim topshiriqlarini bajarish uchun talaba nazariy bilim va amaliy yеchim 

usullarini o‘zlashtirdan bo‘lishi, ko‘nikma va malakaga ega bo‘lishi, ishlab chiqarishda va 

boshqa tenika sohalarda qo‘llash, mustaqil ravishda yangi yеchim yo‘llarini topish va 

bunda avvalgi bilimlarini mavjud vaziyatga  moslashtirish qobiliyati talab etiladi. 

Fizikadan talabalar mustaqil ta'lim jarayonini shakllantirishi zarur bo‘lgan 

kompеtеntsiyalar ketma-ketligini ishlab chiqish hamda mustaqil ta’limni shunga asosan 

tashkil qilish lozim. 

Fizikadan mustaqil ish topshiriqlari ilmiy yoki texnik loyihalar tayyorlash yoki ijodiy 

tadqiqot ishlari ko‘rinishida berilishi maqsadga muvofiqdir. Bunday topshiriqlar 

talabalarda ko‘nikma va malakaga ega bo‘lishi, ishlab chiqarishda va boshqa texika 

sohalarda qo‘llash imkoniyatini beradi va ishlab chiqarish amaliyotiga moslashishini 

tezlashtiradi. 

Yuqorida sanab o‘tilgan fikrlarga asoslangan holda aytish mumkinki, fizikadan 

mustaqil ta'lim jarayonini amalga oshirishda tizimli ishlarni yo‘lga qo‘yish, talabalarni 

mustaqil ishlashga o‘rgatish ijodiy va ijtimoiy faol, hayotda mustaqil ravishda o‘z o‘rnini 

topa olish malakasiga ega bo‘lgan, istiqbolli vazifalarni qo‘yish va hal qilish qobiliyatiga 

ega bo‘lgan kadrlarning yangi avlodini shakllantirishga asos bo‘ladi. 

